
1988-1992 ԹՎԱԿԱՆՆԵՐԻՆ ԱԴՐԲԵՋԱՆԻ ՀԱՆՐԱՊԵՏՈՒԹՅՈՒՆԻՑ ԲՌՆԱԳԱՂԹԱԾ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆ ՍՏԱՑԱԾ  ԱՆՁԻ  ԿՈՂՄԻՑ ԶԲԱՂԵՑՐԱԾ  ԲՆԱԿԵԼԻ ՏԱՐԱԾՔԸ ՍԵՓԱԿԱՆԱՇՆՈՐՀԵԼՈՒ ՄԱՍԻՆ

Համաձայն <1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին> Հայաստանի Հանրապետության օրենքի, <Բաժնետիրական ընկերությունների մասին> Հայաստանի Հանրապետության օրենքի 36-րդ հոդվածի և Հայաստանի Հանրապետության կառավարության 2001 թվականի մայիսի 14-ի N 404 որոշման՝ Հայաստանի Հանրապետության կառավարությունը որոշում  է.

1. Թույլատրել <Հանրակացարաններ> փակ բաժնետիրական ընկերությանը (այսուհետ` ընկերություն) սեփականության իրավունքով իրեն պատկանող` Երևան քաղաքի Արցախի 4-րդ նրբանցքի թիվ 10/2  հանրակացարանային մասնաշենքից  13.8 քառ. մետր մակերեսով և 48268 դրամ հաշվեկշռային արժեքով անշարժ գույքով /այսուհետ` գույք/ և շենքի զբաղեցրած հողամասի նկատմամբ գույքի մակերեսին համապատասխան ընդհանուր բաժնային սեփականության իրավունքով վճարել այդ ընկերության կողմից տեղաբաշխված` պետությանը պատկանող համապատասխան թվով բաժնետոմսերի` Հայաստանի Հանրապետության օրենսդրությամբ սահմանված կարգով ձեռքբերման դիմաց:

2. Ընկերության կողմից ձեռք բերված բաժնետոմսերի մարումից հետո` Հայաստանի Հանրապետության օրենսդրությամբ սահմանված կարգով համապատասխան չափով նվազեցնել <Հանրակացարաններ> փակ բաժնետիրական ընկերության կանոնադրական կապիտալը:

3. Ավելացված արժեքի հարկի վճարումն իրականացնել <Հայաստանի Հանրապետության 2011 թվականի պետական բյուջեի մասին> Հայաստանի Հանրապետության օրենքի 9-րդ հոդվածի 9-րդ մասով  սահմանված կարգով:

4.  Հայաստանի Հանրապետության կողմից ձեռք բերված` սույն որոշման  1-ին կետում նշված անշարժ գույքը հանձնել <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի տնօրինությանը` գույքային իրավունքների պետական գրանցման հետ կապված ծախսերը  կատարելով վերջինիս միջոցների հաշվին:

5. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) սույն որոշման 4-րդ կետում նշված գույքի նկատմամբ  գույքային իրավունքների պետական գրանցման աշխատանքների ավարտից հետո, <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի տնօրինությանն անցած գույքը Հայաստանի Հանրապետության օրենսդրությամբ սահմանված կարգով սեփականաշնորհել Երևան քաղաքի Արցախի 4-րդ նրբանցքի թիվ 10/2  հանրակացարանային մասնաշենքի թիվ 225 սենյակի  բնակիչ՝ 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած Սեդա Բագրատի Բաբայանցին /անձնագիր AH 0443921 տրված 20.11.2007 թվականին, 003 կողմից/.

2) Սեդա Բագրատի Բաբայանցի կողմից ընկերության հանդեպ ունեցած պարտավորությունների մարումից հետո` վերջինիս հետ կնքել պայմանագիր` դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքի պետական գրանցման ծախսերը ենթակա են իրականացման վերջինիս  միջոցների հաշվին:

6. Սահմանել, որ սույն որոշման 1-ին կետում նշված շենքի զբաղեցրած հողամասի նկատմամբ ընդհանուր բաժնային սեփականության իրավունքը սահմանված կարգով անցնում է շենքի առանձին տարածքի նկատմամբ սեփականության իրավունք ձեռք բերողին:

ՀՀ ԿԱ պետական գույքի վարչության պետ Արման Սահակյան
